
Formular për SYLLABUS të Lëndës; Kimia Organike 
	Të dhëna bazike të lëndës

	Njësia akademike: 
	Fakulteti i Mjekësisë

	Titulli i lëndës:
	Kimia Organike

	Niveli:
	Bachelor

	Statusi lëndës:
	Obligative

	Viti i studimeve:
	Viti II (Sem III)

	Numri i orëve në javë:
	4 + 1 + 3

	Vlera në kredi – ECTS:
	10 ECTS

	Koha / Vendi:
	Fakulteti i Mjekësisë, sipas orarit të shpallur

	Mësimëdhënësi:
	Prof. Dr. Ramiz Hoti

	Të dhënat kontaktuese: 
	mob:+383 44 271068

 e-mail: ramizhoti@yahoo.com
              ramiz.hoti@uni-pr.edu

	

	Përshkrimi i lëndës
	Kimia organike studion përbërjen, vetitë dhe reaksionet e komponimeve të karbonit. Komponimet organike janë të rëndësisë së veçantë për shumë lëmi shkencore. Në radhë të parë ato janë bartës të proceseve jetësore në organizmat e gjallë. Gjithashtu edhe përdorimi i tyre për nevoja të ndryshme  është jashtëzakonisht i gjerë. Shumica e produkteve të konsumit të përditshëm, lëndët e djegëshme, produktet ushqimore, barnat, preparatet e ndryshme, masat plastike e shumë të tjera janë me përbërje organike. Si të tilla ato gjejnë zbatim në shkencat mjekësore, farmakologjike, në agrikulturë, kozmetikë, në teknologji ushqimore, ndërtimtari e shumë lëmenj tjerë.

	Qëllimet e lëndës:
	Fokusi kryesor i kësaj lënde është studimi i strukturës së komponimeve organike dhe lidhmëria me vetitë e tyre. Studentët duhet të zgjerojnë dhe të thellojnë njohuritë nga Kimia organike duke përfillur intersin dhe nevojat e tyre për zhvillim akademik dhe profesional. Ata duhet të njohin përbërjen dhe vetitë e komponimeve organike dhe të kuptojnë ligjshmëritë e ndryshimeve të këtyre komponimeve që ndodhen në natyrë dhe atyre që përftohen në mënyrë sintetike. Të zhvillohet personaliteti i studentit në krijimin e shprehive dhe shkathësive për punë të pavarur eksperimentale, përdorimin e drejtë të substancave kimike, të pajisjeve laboratorike dhe të edukohen për ruajtjen e shëndetit të tyre dhe të mjedisit. Përmes këtij kursi,  studentëve do t’u ofrohet informacion i mjaftueshëm për bazat e kimisë organike.

	Rezultatet e pritshme të nxënies:
	Pas përfundimit të këtij kursi (lënde) studenti do të jetë në gjendje që:

· Të njohin përbërjen dhe strukturën e komponimeve organike.

· Të kuptojnë proceset e ndryshme kimike dhe të përshkruajnë zhvillimin e tyre..

· Të zbatojnë rregullat për paraqitjen e formulave, barazimeve kimikë dhe ato të emërtimit të komponimeve organike sipas Sistemit ndërkombëtar “IUPAC”.

· Të Identifikojnë dhe klasifikojnë komponimet organike sipas vetive të tyre dhe grupeve funksionore.

· Të analizojnë përbërjen e komponimeve organike.

· Të sintetizojnë komponimet organike përmes reaksioneve kimike.

· Të vlerësojnë rëndësinë e komponimeve organike për nevoja të njerëzimit dhe ndikimin e tyre në ndotjen e mjedisit.

	

	Kontributi nё ngarkesёn e studentit ( gjё qё duhet tё korrespondoj me rezultatet e tё nxёnit tё studentit)

	Aktiviteti
	Orë
	Ditë/Javë
	Gjithsej:

	Ligjërata
	4 orë
	4  x 15 
	60

	Ushtrime laboratorike
	3 + 1 orë
	3  x 15 + 15
	60

	Kontaktet me msimëdhënës/konsultimet
	5 orë/ vit
	
	5

	Kolokviume, seminare
	5 orë
	6 x 5
	30

	Koha e studimit vetenak të studentit (në bibliotekë ose shtëpi)
	5 orë
	75
	75

	Pregatitja përfundimtare për provim
	15 orë /vit
	
	15

	Koha e kaluar në vlerësim (teste, provim final)
	5 orë
	
	5

	Totali 


	
	
	250

	Format e mësimëdhënies:  
	Leksione me mësim  interaktiv, diskutime, biseda, projekte, ushtrime eksperimentale individuale e grupore, punime seminarike

	
	

	Metodat e vlerësimit:
	Për vlerësim të studentit do të merren të gjitha aktivitetet mësiomore të studentit, duke pasë në konsideratë të gjitha aspektet  e matshme të vlerësimit të dijes , të shkathtësive dhe qëndrimeve




· Pjesëmarrja aktive në leksione  

            10%

· Kryerja e ushtrimeve   


            20%

· Vlerësimi i testeve intermediare:

              5%

· Punimet seminarike  



            15%

· Provimi final: (testi final, 40% + intervista, 10%)
50%


· Total:






100%



	Literatura 

	Literatura bazë:  
	1. K. P. Vollhard, N. E. Schore, Organic Chemistry, Structure and function (seventh ed.) H, Freeman and Company, USA, 2018 
2. John McMurry, Organic Chemistry, (Eight ed.) Brooks/Cole Cengage Learning, Canada, Australia, JAPAN, korea, Mexico, Singapore, Spain, United Kingdom, USA, 2012.
3. Lajçi, V. Kalaj,  Kimia, për studentë të mjekësisë, stomatologjisë dhe Biologjisë, Universiteti i Prishtinës, Prishtinë, 1998

	Literatura plotësuese:  
	1. Francis Carey and Robert Giuliano, Organic Chemistry, (tenth ed.) Mc. Graw Hill Higher Education, Boston, Madison, New York, San Francisco, Lisbon, London, Madrid, Mexico sity, New Delhi, Santiago, Sydney, Taipei, Toronto, 2017.
2. Paula Yurkanis Bruice, Organic Chemistry, (Fourth Ed.), Prentice Hall, 2005.
3. R. Hoti, Kimia Organike Laboratorike, Universiteti i Prishtinës & Libri shkollor, Prishtinë, 2020.


	Plani i dizejnuar i mësimit:  



	Java
	Ligjerata që do të zhvillohet

	Java e parë:
	Njoftim me planprogramin e lëndës dhe literaturën



	Java e parë:
	Hyrje në Kiminë Organike

Vetitë e komponimeve organike, përcaktimi i formulave, analiza cilësore dhe sasiore, struktura, izomeria.

	Java e dytë:
	Izomeria  e komponimeve organike

Llojet e izomerëve, izomeria strukturore, izomeria hapsinore, Izimeria gjeometrike, izomeria optike, komponimet hirale. Aktiviteti optik (enantiomerët, konfiguracioni, konformerët). Reaksionet organike (llojet dhe mekanizmi i tyre).

	Java e dytë:
	Klasifikimi i komponimeve organike, hidrokarburet

Klasifikimi sipas strukturës dhe sipas grupeve funksionore. Hidrokarburet, klasifikimi (aciklike, ciklike, alifatike aromatike). Alkanet, struktura, nomenklatura, vetitë fizike e kimike, reaksionet e alkaneve. 

	Java e tretë:  
	Alkenet 

Struktura, klasifikimi, nomenklatura, vetitë fizike e kimike, reaksionet e alkeneve. 

	Java e tretë:
	alkinet dhe dienet 

Klasifikimi , struktura, nomenklatura, vetitë fizike e kimike, reaksionet e alkineve dhe dieneve. 

	Java e katërt:  
	Hidrokarburet ciklike 
Cikloalkanet, cikloalkenet. Hidrokarburet aromatike, benzeni, struktura, vetitë, reaksionet, derivatet e benzenit, hidrokarburet aromatike poliunazore.

	Java e katërt:  
	Halogjenoalkanet
Përfaqësuesit, vetitë, sintezat.

	Java e pestë:  
	Komponimet organike me oksigjen

Alkoolet, klasifikimi, vetitë, reaksionet.

	Java e pestë:
	 Fenolet dhe eteret

Fenolet, klasifikimi, vetitë, reaksionet. Eteret, klasifikimi, nomenklatura, vetitë fizike e kimike.

	Java e gjashtë:
	Aldehidet dhe ketonet

Aldehidet, struktura, vetitë dhe klasifikimi. Sinteza e aldehideve. Ketonet, struktura, vetitë dhe klasifikimi. Sinteza e ketoneve. Reaksionet e aldehideve dhe ketoneve

Reaksionet karakteristike të aldehideve dhe ketoneve (Adicionimi nukleofil, oksidimi, reduktimi). Identifikimi spektrometrik i aldehideve dhe ketoneve.

	Java e gjashtë:  
	 Punim seminarik
Mbikqyerje dhe kontrollim i punës së studentëve për seminarin e parë

	Java e shtatë:    
	Punim seminarik

Referim i studentëve

	Java e shtatë:  
	Acidet karboksilike

Struktura, vetitë fizike e kimike. Sinteza dhe reaksionet karakteristike të acideve karboksilike (Reaksionet acido-bazike, përftimi i derivateve të acideve; acil-halogjenureve, anhidrureve, amideve, esterifikimi, reduktimi).Identifikimi spektrometrik i acideve karboksilike.

	Java e tetë:   
	Derivatet e acideve karboksilike

Acil-halogjenuret, anhidruret e acideve, esteret, amidet. Struktura, vetitë fizike e kimike. Sinteza dhe reaksionet karakteristike të derivateve të acideve karboksilike (Reaksionet e shndërrimit të derivateve, hidroliza e tyre.

	Java e tetë:   
	Testim i parë intermedier

	Java e nëntë:   
	Komponimet organike që posedojnë azot, nitrokomponimet dhe aminat dhe komponimet heterociklike

Nitrokomponimet, emërtimi, vetitë, struktura. Aminat, struktura, emërtimi, klasifikimi, vetitë, reaksionet, aminoalkoolet.

	Java e nëntë:   
	Komponimet heterociklike

Komponimet heterociklike me bërthamë pesë- dhe gjashtëkëndëshe me një dhe me dy heteroatome).

	Java e dhjetë:   
	Lipidet

Gliceridet, përhapja në natyrë, vetitë, përdorimi, hidroliza e yndyrave. Lipidet e përbëra (glikoproteidet, fosfolipidet, lipoproteidet. Metabolizmi i yndyrave.

	Java e dhjetë:   
	Terpenet dhe steroidet 

Vajërat eterike, struktura, klasifikimi, vetitë, izolimi. Struktura e steroideve, Vitaminat D, vetitë, reaksionet, acidet e tëmthit, hormonet steroidale, funksioni i tyre në organizëm.

	Java e njëmbëdhjetë:   
	Vitaminat

Struktura, vetitë, klasifikimi, funksioni në organizëm.

	Java e njëmbëdhjetë:   
	Karbohidratet

Monosakaridet, struktura (vargu i hapur dhe struktura ciklike), reaksionet, përfaqësuesit.

	Java e dymbëdhjetë:   
	Disakaridet dhe polisakaridet 

Disakaridet, vetitë, përfaqësuesit. Polisakaridet, përfaqësuesit, vetitë, përhapja, përdorimi. Metabolizmi i karbohidrateve.

	Java e dyëmbëdhjetë:   
	Amino acidet,  struktura dhe klasifikimi

Struktura, klasifikimi, vetitë, konfiguracioni, sintezat dhe reaksionet, metodat për darjen ne amino-acideve. Metabolizmi i aminoacideve.

	Java e trembëdhjetë:   
	Peptidet dhe proteinat

Struktura, vetitë, sekuenca e amino-acideve në vargun peptidik, sintezat dhe reaksionet. Proteinat, klasifikimi (proteinat e thjeshta dhe të përbëra), vetitë,  metabolizmi dhe funksioni biologjik, denatyrimi. Proteinat e përbëra (fosfoproteidet, glikoproteidet, lipoproteidet, nukleoproteidet).

	Java e trembëdhjetë:   
	Acidet nukleike

Nukleozidet, nukleotidet, përbërja, struktura, funksioni biologjik, , ADN dhe ARN.

	Java e katërmbëdhjetë:   
	Enzimat

Struktura, nomenklatura, klasifikimi, koenzimat, reaksionet enzimatike, përcaktimi i aktivitetit enzimatik.

	Java e katërmbëdhjetë:   
	Testim i dytë intermedier

	Java e pesëmbëdhjetë:   
	 Punim seminarik
Mbikqyerje dhe kontrollim i punës së studentëve për seminarin e dytë

	Java e pesëmbëdhjetë:   
	Punim seminarik

Referim i studentëve


	Plani i dizejnuar i mësimit:  

(Ushtrimet laboratorike):  


	Java
	Ushtrimet laboratorike:

	Java e parë:
	Informimi i studentnformimi i studentëve për literaturën


	Java e dytë:
	Laboratori i kimisë organike
Siguria në laborator, Mjetet dhe pajisjet laboratorike, Rregullat e punës në laborator, Fletorja e punës dhe shënimet laboratorike.

	Java e tretë:
	Operacionet laboratorike
Matjet laboratorike (mtja e masës, e vëllimit dhe e temperaturës), metodat e ngrohjes, metodat e ftohjes, përzierja dhe operacionet e tjera laboratorike.

	Java e katërt:
	Përcaktimi i Konstantave fizike
Përcaktimi i Pikës së shkrierjes, i pikes së vlimit dhe i densitetit.

	Java e pestë:  
	Pastrimi i substancave të ngurta
Kristalizimi dhe filtrimi.

	Java e gjashtë:
	Pastrimi i lëngjeve
Distilimi (distilimi i thgjeshtë dhe distilimi fraksional).

	Java e shtatë:  
	Metodat e ekstraktimit
Koeficienti i ekstraktimit, Ekstraktimi i acideve dhe i bazave, Ekstraktimi dhe izolimi i përbërësve aktiv nga tabletat. 

	Java e tetë:  
	Kromatografia

Kromatografia në Kolonë, Izolimi i kafeinës nga qaji me CC.

	Java e nëntë:
	Gas Kromatografia
Analiza kualitative dhe kuantitative e një përzierjeje me  GC.  

	Java e dhjetë:  
	Identifikimi i komponimeve organike
Testi i tretshmërisë dhe testet e tjera preliminare.

	Java e njëmbëdhjetë:   
	Analiza Elementare
Përcaktimi i karbonit, hidrogjenit, azotit, sulfurit dhe halogjeneve në komponime organike.

	Java e dymbëdhjetë:   
	Identifikimi kimik i komponimeve organike
Testet e pangopshmërisë, testet kimike për alkoole dhe fenole.

	Java e trembëdhjetë:   
	Testet kimike për komponime karbonile
Testet kimike për aldehide (testi i Tollensit dhe i Fehlingut). Testet për ketone (Testi me  hidrazinë, testi i jodoformit). Testet kimike për karbohidrate.

	Java e katërmbëdhjetë:   
	Sinteza e produkteve farmaceutike

Sinteza e aspirinës, sinteza e acetanilidës.

	Java e pesëmbëdhjetë:   
	Sinteza dhe izolimi i sulfo barnave

Sinteza e sulfanilamidës, Sinteza e acidit p-aminobenzoik.


	Politikat akademike dhe rregullat e mirësjelljes:

	Vijimi në ligjërata dhe ushtrime duhet të jetë i rregullt. Studentët duhet të sillen konform rregulltivave të Universitetit të Prishtinës dhe në përputhje me Ligjin mbi Arsimin e Lartë të Kosovës. Për rregullat e veçanta dhe specifikat e organizimit të ligjëratave e ushtrimeve, studentët njoftohen nga profesori i lëndës dhe asistenti i tij.




Prishtinë





 

më 08. 04. 2024





Prof. Dr. Ramiz Hoti

